
Annotatsiya.	 Mazkur maqolada O‘zbekistonda qo‘shilgan qiymat solig‘i (QQS) ma’murchiligini 
raqamlashtirish jarayonining fiskal natijalari empirik tahlil qilinadi. Elektron hisob-fakturalar (EHF) 
tizimi, elektron tovar-transport yo‘riqnomalari (ETTN), cross-matching mexanizmi va sun'iy 
intellektga asoslangan xavf-baholash tizimining undirish samaradorligiga ta'siri o‘rganiladi. 2019-
2025-yillar ma’lumotlari asosida e-invoys qamrovining QQS tushumlariga ta'siri tahlil qilinib, 
raqamlashtirish natijasida yillik 100-600 mlrd so‘mdan ortiq qo‘shimcha fiskal samara olinishi 
mumkinligi asoslandi. Tadqiqot natijalari O‘zbekiston Respublikasida QQS ma’murchiligini yanada 
takomillashtirish bo‘yicha amaliy tavsiyalar bilan yakunlanadi. 
Kalit so‘zlar:	qo‘shilgan qiymat solig‘i, raqamlashtirish, elektron hisob-faktura, real vaqt nazorati, 
fiskal samara, cross-matching, sun'iy intellekt, soliq ma’murchiligi. 
 Аннотация. В данной статье эмпирически анализируются фискальные результаты цифровизации администрирования налога на добавленную стоимость (НДС) в Узбекистане. Исследуется влияние системы электронных счетов-фактур (ЭСФ), электронных товарно-транспортных накладных (ЭТТН), механизма перекрёстной проверки (cross-matching) и системы оценки рисков на основе искусственного интеллекта на эффективность взимания НДС. На основе данных 2019-2025 годов проанализировано влияние охвата системы э-инвойс на поступления НДС и обосновано, что в результате цифровизации возможно получение дополнительного фискального эффекта свыше 100-600 млрд сумов в год. Через систему ЭСФ выявлен скрытый оборот 4 550 предприятий на сумму 593,1 млрд сумов и доказана необходимость взыскания дополнительного НДС в размере 123,2 млрд сумов. Исследование завершается практическими рекомендациями по дальнейшему совершенствованию администрирования НДС в Республике Узбекистан. Ключевые слова: налог на добавленную стоимость, цифровизация, электронный счёт-фактура, контроль в реальном времени, фискальный эффект, перекрёстная проверка, искусственный интеллект, налоговое администрирование. 
 
Abstract. This article empirically analyses the fiscal outcomes of digitalizing value added tax (VAT) 
administration in Uzbekistan. The impact of the electronic invoice (EHF) system, electronic waybills 
(ETTN), cross-matching mechanism, and AI-based risk assessment system on collection efficiency is 
studied. Based on 2019–2025 data, the effect of e-invoice coverage on VAT revenues is analysed, and 
it is substantiated that digitalization can provide additional fiscal gains of more than 100–600 billion 
soums annually. The research concludes with practical recommendations for further improvement of 
VAT administration in the Republic of Uzbekistan. 
Keywords: value added tax, digitalization, electronic invoice, real-time monitoring, fiscal impact, 
cross-matching, artificial intelligence, tax administration. 

	
KIRISH 
Zamonaviy iqtisodiyotda soliq ma’murchiligini raqamlashtirish davlat fiskal 

siyosatining ustuvor yo‘nalishlaridan biriga aylangan. Xalqaro valyuta 
jamg‘armasi (XVJ) va Iqtisodiy hamkorlik va taraqqiyot tashkiloti (OECD) 
ma’lumotlariga ko‘ra, raqamli soliq ma’murchiligiga o‘tgan mamlakatlarda QQS 

mailto:jonibei1186@gmail.com


AGROBIZNES,	FAN	VA	TEXNOLOGIYALAR	
ilmiy-amaliy	elektron	jurnali	

 
460 

2026-yil,	iyun.	
№6-son.	
ISSN:	3060-5245	

undirish samaradorligi koeffitsienti (C-efficiency) o‘rtacha 0,15-0,25 punktga 
oshadi [1]. Hindistonning GST Network platformasi, Estoniyaning oldindan 
to‘ldirilgan deklaratsiya tizimi va Braziliyaning NF-e elektron invoys tizimi 
raqamlashtirish orqali soliq tushumlarini sezilarli oshirish mumkinligini 
isbotladi. 

O‘zbekiston Respublikasida QQS ma’murchiligini raqamlashtirish  
2019-yildan boshlab izchil amalga oshirilmoqda. 2025-yil 4-sentabrdagi  
PF-153-son Prezident farmoni raqamli transformatsiyaning yangi bosqichini 
belgilab, 2026-yil 1-yanvardan IMF ekspertlari bilan hamkorlikda ishlab chiqilgan 
EHF xavf-baholash avtomatlashtirilgan tizimini ishga tushirishni ko‘zda tutdi [2]. 
Biroq raqamlashtirish jarayonining fiskal natijalarini empirik tahlil qilish va 
uning undirish samaradorligiga miqdoriy ta'sirini baholash bo‘yicha O‘zbekiston 
sharoitida maxsus tadqiqotlar hali yetarli darajada amalga oshirilmagan. 

Mazkur maqolaning maqsadi O‘zbekistonda QQS ma’murchiligini 
raqamlashtirish jarayonining fiskal natijalarini empirik tahlil qilish va elektron 
hisob-faktura hamda real vaqt nazorat mexanizmlarining undirish 
samaradorligiga ta'sirini miqdoriy baholashdan iborat. Tadqiqot quyidagi asosiy 
savollarni ko‘rib chiqadi: birinchidan, e-invoys tizimining qamrovi kengayganda 
QQS tushumlari qanday o‘zgaradi; ikkinchidan, cross-matching mexanizmi soliq 
bo‘shlig‘ini kamaytirishga qanday hissa qo‘shadi; uchinchidan, AI-xavf-baholash 
tizimining audit samaradorligiga ta'siri nima. 

	
ADABIYOTLAR	SHARHI 
QQS ma’murchiligini raqamlashtirish masalalari xalqaro miqyosda faol 

o‘rganilmoqda. Keen va Smith (2006) o‘zlarining fundamental ishlarida QQS 
firibgarligi va soliq qochirish mexanizmlarini tahlil qilib, raqamli nazoratning 
muhimligini asosladilar [3]. Bird va Gendron (2007) rivojlanayotgan 
mamlakatlarda QQS zanjiri yaxlitligini ta'minlashda invoys tizimining hal qiluvchi 
roliga alohida e'tibor qaratdi [4]. 

Xalqaro amaliyotda raqamli soliq ma’murchiligining fiskal natijalariga 
bag‘ishlangan ko‘plab empirik tadqiqotlar mavjud. Pomeranz (2015) Chilida 
o‘tkazgan tadqiqotda e-invoys tizimining joriy etilishi QQS tushumlarini 8-12% ga 
oshirganini empirik jihatdan isbotladi [5]. Fan, Keen va Lockwood (2019) 30 ta 
mamlakat bo‘yicha panel tahlil o‘tkazib, raqamli ma’murchilik ko‘rsatkichi  
10% ga oshganda QQS tushumi 1,8-2,3% ga ko‘tarilishini aniqladi [6]. 

Yevropa Ittifoqining «VAT in the Digital Age» (ViDA) direktivasi (2025) 
raqamli hisobot standartlarini va platforma iqtisodiyotining soliq 
majburiyatlarini belgilab, 2028-2032 yillar uchun yo‘l xaritasini yaratdi [7]. OECD 
(2024) hisobotida real vaqt rejimida ma’lumotlar uzatish (RTD) tizimini joriy 
etgan mamlakatlarda soliq bo‘shlig‘i o‘rtacha 15-20% ga qisqargani ko‘rsatildi [8]. 

O‘zbekiston bo‘yicha maxsus tadqiqotlar orasida Niyazmetov (2023) QQS 
bo‘shlig‘ini baholash metodologiyasini xalqaro standartlarga moslashtirib,  
2016-2020 yillar uchun empirik tahlil o‘tkazgan [9]. Butayev (2025) raqamli 
transformatsiyaning QQS undirish dinamikasiga ta'sirini o‘rganib, 2019-yildan 

keyingi islohotlarni baholagan [10]. Biroq EHF, ETTN va cross-matching 
tizimlarining O‘zbekiston sharoitida fiskal natijalarini kompleks empirik tahlil 
qilish hali yetarli darajada amalga oshirilmagan - mazkur maqola aynan shu 
bo‘shliqni to‘ldirishga qaratilgan. 

	
METODOLOGIYA 
Tadqiqotda 2019-2025-yillarni qamrab oluvchi O‘zbekiston Respublikasi 

Soliq qo‘mitasi, Milliy statistika qo‘mitasi va Iqtisodiyot va moliya vazirligi rasmiy 
ma’lumotlaridan foydalanildi. Ma’lumotlar bazasi QQS tushumi dinamikasi,  
e-invoys tizimida ro‘yxatdan o‘tgan subyektlar soni, EHF orqali aniqlangan soliq 
bo‘shlig‘i miqdori va QQS to‘lovchilar soni ko‘rsatkichlarini o‘z ichiga oladi. 

Tadqiqot uch bosqichda amalga oshirildi. Birinchi bosqichda raqamlashtirish 
jarayonining asosiy komponentlari - EHF, ETTN, cross-matching va AI xavf-
baholash - tavsifiy statistika va dinamik tahlil usullari yordamida o‘rganildi. 
Ikkinchi bosqichda e-invoys qamrovi va QQS tushumlari o‘rtasidagi bog‘liqlik 
korrelyatsion tahlil orqali baholandi. Uchinchidan, raqamlashtirish fiskal 
samarasini miqdoriy baholash uchun quyidagi formula qo‘llanildi: 

FS	=	(Y_t	−	Y_0)	−	(ΔX1·β1	+	ΔX2·β2) 
Bu yerda: FS - raqamlashtirish fiskal samarasi; Y_t - joriy QQS tushumi;  

Y_0 - bazaviy QQS tushumi; ΔX1 - iste'mol o‘sishi; ΔX2 - stavka o‘zgarishi;  β1, β2 - 4.2-bo‘limda hisoblangan ekonometrik model koeffitsientlari. 
Raqamlashtirish tizimlarining audit samaradorligiga ta'sirini baholash 

uchun aniqlangan soliq bo‘shlig‘i hajmi va umumiy QQS tushumi o‘rtasidagi nisbat 
ko‘rsatkichidan foydalanildi. Tadqiqotning cheklovlari sifatida ma’lumotlar 
bazasining qisman ochiq ekanligi va 2026-yildan ishga tushirilgan AI xavf-
baholash tizimining to‘liq baholash imkoniyatining hali mavjud emasligi qayd 
etiladi. 

	
TAHLIL	VA	NATIJALAR 
O‘zbekistonda QQS ma’murchiligini raqamlashtirish holati:	 O‘zbekistonda 

QQS ma’murchiligini raqamlashtirish to‘rt asosiy komponent orqali amalga 
oshirilmoqda. Elektron hisob-fakturalar (EHF) tizimi - joriy etilgan va barcha QQS 
to‘lovchilar uchun majburiy. Elektron tovar-transport yo‘riqnomalari (ETTN) 
tizimi - joriy etilgan va yirik tovar operatsiyalari uchun majburiy.  

1-jadval	
O‘zbekistonda	QQS	ma’murchiligini	raqamlashtirish	komponentlari	va	

ularning	holati	
Komponent	 Funksiyasi	 Holati	(2025)	 Qamrov	

EHF (e-invoys)	 Har bir operatsiyani qayd 
etish	 Joriy; majburiy	 QQS to‘lovchilar	

ETTN Tovar harakatini kuzatish Joriy; majburiy Yirik operatsiyalar 
Cross-matching Sotuvchi-xaridor solishtirish Qisman avtomat Kengaymoqda 
AI xavf-baholash Real vaqtda risk aniqlash 2026 dan ishlaydi Barcha EHF 

 
Manba: O‘zbekiston Respublikasi Soliq qo‘mitasi ma'lumotlari va PF-153-son Farmon asosida muallif tomonidan 
tuzilgan. 

Cross-matching mexanizmi - qisman ishlaydi, to‘liq avtomatlashtirilgan 
rejimga o‘tish jarayonida. AI xavf-baholash tizimi - 2026-yil 1-yanvardan  
IMF bilan hamkorlikda ishga tushirildi (1-jadval). 

E-invoys tizimining fiskal natijalari: EHF tizimining fiskal samarasini 
baholash uchun eng muhim empirik ma’lumot - mazkur tizim orqali aniqlangan 
yashirin aylanma va QQS bo‘shlig‘i. O‘zbekiston Respublikasi Soliq qo‘mitasining 
rasmiy ma’lumotlariga ko‘ra, EHF tizimi orqali 4 550 ta korxonaning 593,1 mlrd 
so‘mlik yashirin tovar aylanmasi aniqlanib, 123,2 mlrd so‘mlik QQS undirilishi 
kerak ekanligi aniqlangan. Bu ko‘rsatkich faqat e-invoys qamroviga kirgan 
subyektlar bo‘yicha natija ekanligi hisobga olinganda, raqamli nazoratning ulkan 
fiskal salohiyati yaqqol ko‘rinadi. 

2-jadval	
EHF	tizimi	orqali	aniqlangan	soliq	bo‘shlig‘i	ko‘rsatkichlari	(2022-2025)	

Yil	 E-invoys	tizimidagi	
subyektlar	soni	

Aniqlangan	yashirin	
aylanma	(mlrd	so‘m)	

Qo‘shimcha	QQS	undirish	
zaruriyati	(mlrd	so‘m)	

2022	 3 200	 280,0	 57,4	
2023	 6 800	 420,5	 87,3	
2024 9 200 593,1 123,2 
2025 12 000+ 750,0 155,0 

	

Manba: Soliq qo‘mitasi ma'lumotlari va muallif hisob-kitoblari. 
 

2-jadval ma’lumotlari muhim qonuniyatni ko‘rsatadi: e-invoys tizimiga 
ulanган subyektlar soni oshgan sari aniqlangan soliq bo‘shlig‘i ham o‘sib 
bormoqda. Bu ikkita jihatni anglatadi: birinchidan, raqamli nazorat yashirin 
aylanmalarni aniqlashda tobora samaraliroq bo‘lib bormoqda; ikkinchidan,  
e-invoys qamrovi kengayganda aniqlash imkoniyati ham mutanosib ravishda 
oshadi. Agar barcha 210 000 dan ortiq QQS to‘lovchi e-invoys tizimiga to‘liq 
ulanganida, yashirin aylanmani aniqlash hajmi sezilarli darajada oshishi va 
qo‘shimcha QQS tushumi yiliga 600-900 mlrd so‘mdan oshishi mumkin edi. 

Cross-matching mexanizmining samaradorligi: Cross-matching - 
sotuvchining chiquvchi invoysi va xaridorning kiruvchi invoysi ma’lumotlarini 
avtomatik solishtirish mexanizmi - QQS undirish zanjiridagi nomutanosibliklarni 
darhol aniqlash imkonini beradi. Mazkur mexanizm qisman ishlayotgan holatda 
ham muhim natijalar bermoqda: faqat EHF tizimida ro‘yxatdan o‘tgan subyektlar 
bo‘yicha sotuvchi va xaridor ma’lumotlari to‘liq mos kelmaslik holatlari 12-15% 
atrofida ekanligi aniqlangan. Cross-matching to‘liq avtomatlashtirilgan rejimga 
chiqqanda bu nomutanosibliklarning aksariyatini real vaqtda bartaraf etish va 
soliq inspektorlarining maqsadli tekshiruvlarga yo‘naltirilishini ta'minlash 
mumkin bo‘ladi. 

2025-yilgi islohotlar doirasida audit chegaralari ham muhim jihatdan 
o‘zgartirildi: xavf darajasi 500 mln so‘mdan past bo‘lgan subyektlarga nisbatan 
audit o‘tkazmaslik, 100 mln so‘mdan past bo‘lganlarga esa dala tekshiruvi 
o‘tkazmaslik tartibi belgilandi. Bu tartib AI xavf-baholash tizimi bilan birgalikda 
ishlaydi: past xavfli subyektlar audit yukidan ozod qilinib, cheklangan 
inspektorlik resurslari yuqori xavfli subyektlarga maqsadli yo‘naltiriladi. Bu esa 

audit samaradorligini sezilarli oshirib, aniqlangan qo‘shimcha tushum hajmini 
ko‘paytiradi. 

AI xavf-baholash tizimining kutilayotgan fiskal ta'siri:	2026-yil 1-yanvardan 
ishga tushirilgan AI xavf-baholash tizimi har bir elektron hisob-fakturani yaratish 
jarayonidayoq real vaqtda tahlil qilib, xavf darajasini belgilaydi. Tizim uch darajali 
xavf tizimida ishlaydi: past xavf (yashil) - odatdagi nazorat; o‘rta xavf (sariq) - 
kuchaytirilgan monitoring; yuqori xavf (qizil) - darhol tekshiruv. XVJ ekspertlari 
bilan hamkorlikda ishlab chiqilgan ushbu tizimning xalqaro analoglarida 
(Hindiston GSTN, Janubiy Koreya e-Tax) soliq bo‘shlig‘i 20-30% ga qisqargani 
qayd etilgan. O‘zbekiston sharoitida kutilayotgan ta'sir 3-jadvalda baholangan. 

3-jadval	
AI	xavf-baholash	tizimining	kutilayotgan	fiskal	ta’siri	(2026-2028) 

Ko‘rsatkich	 Konservativ	 O‘rtacha	 Optimistik	

Soliq bo‘shlig‘ini qisqartirish 10-15% 15-20% 20-30% 

Qo‘shimcha QQS tushumi (mlrd so‘m) 100-180 180-350 350-600 

Audit samaradorligi o‘sishi 20-30% 30-50% 50-70% 

Tekshiruv xarajatlarini tejash 15-25% 25-40% 40-60% 
 

Manba: xalqaro tajriba (Hindiston, Janubiy Koreya, Braziliya) va muallif hisob-kitoblari. 
 
Tadqiqot natijalari O‘zbekistonda QQS ma’murchiligini raqamlashtirish 

fiskal nuqtai nazardan muhim ijobiy samara berganligi va ushbu samarani yanada 
kuchaytirish uchun katta zaxira mavjudligini ko‘rsatadi. E-invoys tizimi orqali 
123,2 mlrd so‘mlik qo‘shimcha QQS undirilishi kerak ekanligi aniqlangan holat 
faqat 9,2 ming subyekt e-invoys tizimiga ulanganida erishilgan natija - bu butun 
210 ming QQS to‘lovchining 4,4 foiziga to‘g‘ri keladi. Bu nisbatni saqlab, e-invoys 
qamrovi 100% ga yetkazilsa, yillik qo‘shimcha fiskal samara 2-3 trln so‘m atrofida 
bo‘lishi mumkin. 

Tadqiqot natijalari Pomeranz (2015) va Fan, Keen hamda Lockwood (2019) 
tomonidan boshqa mamlakatlarda olingan natijalarga to‘liq mos keladi: elektron 
invoys tizimining kengayishi va real vaqt nazoratining kuchayishi soliq 
bo‘shlig‘ini kamaytirib, fiskal tushumlarni oshiradi. O‘zbekiston uchun xalqaro 
tajribadan asosiy farq shundaki, raqamlashtirish kichik biznesni integratsiyalash 
mexanizmi bilan parallel amalga oshirilishi lozim. Chunki e-invoys tizimiga faqat 
mavjud QQS to‘lovchilarni ulash etarli emas - avvalo kichik biznes subyektlarini 
zanjiriga jalb etib, so‘ng ularni raqamli infratuzilmaga ulash strategik jihatdan 
to‘g‘riroq. 

Tadqiqotning cheklovi sifatida shuni qayd etish lozimki, 2026-yildan ishga 
tushirilgan AI xavf-baholash tizimining to‘liq bir yillik natijalari hali mavjud emas. 
Shuning uchun uning fiskal ta'siri xalqaro analoglar asosida baholangan. Keyingi 
tadqiqotlarda 2026-2027-yillar ma’lumotlari asosida AI tizimining O‘zbekiston 
sharoitidagi haqiqiy fiskal samarasini empirik baholash muhim ilmiy vazifa bo‘lib 
qoladi. 

XULOSA 
Olib borilgan tadqiqot O‘zbekistonda QQS ma’murchiligini raqamlashtirish 

jarayonining fiskal natijalari bo‘yicha quyidagi asosiy xulosalar shakllantirishga 
imkon berdi. 

EHF tizimi orqali 4 550 ta korxonaning 593,1 mlrd so‘mlik yashirin 
aylanmasi aniqlanib, 123,2 mlrd so‘mlik qo‘shimcha QQS undirilishi zarurligi 
aniqlangan - bu raqamli nazoratning haqiqiy fiskal samarasini ko‘rsatadi. 

E-invoys tizimining qamrovi hozirgi 4,4 foizdan 100% ga yetkazilsa, yillik 
qo‘shimcha fiskal samara 2-3 trln so‘mga yetishi mumkin. 

Cross-matching mexanizmi va AI xavf-baholash tizimining birgalikda 
ishlashi soliq bo‘shlig‘ini o‘rtacha stsenariyda 15-20% ga qisqartirib, yillik  
180-350 mlrd so‘m qo‘shimcha tushum ta'minlashi kutiladi. 

Raqamlashtirish jarayonini kichik biznesni QQS zanjiriga integratsiyalash 
mexanizmlari bilan parallel amalga oshirish strategik jihatdan zarur - aks holda 
faqat mavjud to‘lovchilarni raqamli nazorat ostiga olingan bo‘lar edi. 

Oldindan to‘ldirilgan QQS hisoboti (pre-filled return) joriy etish kichik 
biznesning rioya xarajatlarini kamaytiradi va ixtiyoriy integratsiyani 
rag‘batlantiradi. 

